
E fn i: Frumvarp til laga um virkjun Jökulsár á Brú og Jökulsár í Fljótsdal 
og stækkun Kröfluvirkjunar.

í  ljósi þess að mjög alvarleg vamaðarorð hafa komið fram um grundvöll þann sem 
áætlanir Landsvirkjunar byggja á, bæði er varðar álverð á komandi árum og áratugum 
svo og áætlaðan byggingarkostnað Kárahnjúkavirkjunar og óvissu henni tengdri 
vegna mjög viðamikilla jarðgangna og stíflugerðar, auk mótvægisaðgerða til vemdar 
náttúru svæðisins, er hér með lagt til að forsendur arðsemisútreikninga Landsvirkjunar 
verði ítarlega endurskoðaðar. Jafnframt verði leitað enn frekari upplýsinga til viðbótar 
þeim, sem að undanfömu hafa borist um ástand á álmörkuðum og framtíðarhorfur í 
áliðnaði heimsins.

I umræðum á fiindum efnahags- og viðskiptanefiidar vegna fyrirhugaðrar 
Kárahnjúkavirkjunar með fulltrúa Landsvirkjunar, embættismönnum frá 
Þjóðhagsstofnun, Seðlabanka og Hagfræðistofhunar HÍ, auk fulltrúa atvinnulífsins,
ASI og nokkurra óháðra aðila kom mjög greinilega fram að áætlanir opinberra 
stofnana leggja til grundvallar sinum umsögnum í einu og öllu áætlanir 
Landsvirkjunar.

I umsögn Seðlabankans kemur fram að um sé að ræða stærstu fjárfestingu í 
raforkukerfi landsmanna í sögu þjóðarinnar, sem óhjákvæmilega snerti margvísleg 
svið, svo sem atvinnumál, umhverfismál, arðsemi og áhættu ijárfestingar 
Landsvirkjunar, byggðamál, ríkisábyrgðir og fjárhagslegt skipulag í tengslum við 
áhættuijárfestingu í raforkukerfinu og tengdri stóriðju, þjóðarbú og hagstjóm.
Jafnframt að þar sem ekki hafi tekist í tíma að fá aðgang að öllum gögnum sem 
nauðsynleg eru til að leggja sjálfstætt mat á áhrif verkefnisins, byggi álit bankans í 
veigamiklum atriðum á athugunum Þjóðhagsstofiiunar á þjóðhagslegum áhrifum 
Noral-verkefnisins. Seðlabankinn leggi á þessu stigi ekkert mat á þessar niðurstöður. 
Hann tekur þær einfaldlega sem gefnar sem undirstöður undir mat hans á því hvaða 
áhrif verkefhið kann að hafa á peningastefhuna, vexti, gengi og aðra þá þætti sem 
snerta bankann.
Seðlabankinn lítur ekki á það sem hlutverk sitt að taka afstöðu til málsins í heild enda 
eru margir þættir þess utan verksviðs hans. Það sé fyrst og fremst verksvið þeirra sem 
standa að byggingu álverksmiðju á Reyðarfirði að taka ákvörðun um hvort þeir vilji 
ráðast í verkefnið í ljósi væntanlegrar ávöxtunar og áhættu. Með sama hætti yrði það 
viðfangsefni þeirra sem fá það hlutverk að selja álverinu raforku að meta hvort 
arðsemi og áhætta verður veijanleg. Alþingis yrði að meta hvort veita beri málinu 
brautargengi þar sem vegnir yrðu saman hugsanlegur ávinningur í hærri þjóðartekjum 
og byggðarþróun og hugsanleg þjóðhagsleg áhætta og neikvæð umhverfisáhrif. 
Seðlabankinn bendir hinsvegar á að rök kunni að vera til að skoða hvort ekki sé unnt 
að takmarka áhættu almennings af verkefninu með því að takmarka með einhverjum 
hætti þær ábyrgðir opinberra aðila sem verða á lánsíjáröflun til orkuframkvæmda að



öðru óbreyttu. Seðlabankinn hefur almennt verið á móti víðtækri notkun ríkisábyrgða 
í áhætturekstri og fjármálastarfsemi enda geta þær skekkt áhættumaat og 
samkeppnisstöðu.

í  mati Seðlabankans er byggt á úttekt Þjóðhagsstofnunar sem er fylgiskjal með 
frumvarpinu. Seðlabankinn segir ennfremur: "Ekki er reiknað með neinum 
mótvægisaðgerðum í rískisfjármálum.
Leggja verður ríka áherslu á að matið er mikilli óvissu háð og aðeins til viðmiðunar. 
Ástandið getur að verulegu leyti ráðist af ástandi þjóðarbúskaparins þegar 
framkvæmdir hefjast og öðrum ytri áhrifum sem þjóðarbúið verður fyrir meðan á
þeim stendur......Einn stærsti óvissuþátturinn sem tengist framkvæmdunum er áhrif
þeirra á gengi krónunnar. í  þeim framreikningi Þjóðhagsstofnunar sem hér er stuðst 
við er reiknað með óbreyttu gengi krónunnar. Allar niðurstöður hér á eftir verður að 
skoða í ljósi þess. Sennilegt er að umtalsverðar gengisbreytingar verði fylgifiskur 
framkvæmdanna, þótt erfitt sé að sjá þær nákvæmlega fyrir, hvað þá að tímasetja
þær........Seðlabankinn mun vinna að því að verðbólga verði sem næst 2 % á ári.
Framkvæmdimar munu því krefjast aukins aðhalds peningastefhunnar áður en og 
meðan þær eru sem mestar..." Fram kemur hjá Seðlabankanum að gera megi ráð 
fyrir 2 Vi %  hækkun vaxta við upphaf framkvæmda.

Vegna þessarrar fyrirhuguðu vaxtahækkunar Seðlabankans, e f  af virkjunar og 
álversframkvæmdum verður, er ljóst að um svokallaðar ruðningsaðgerðir verður að 
ræða. Með hugtakinu “ruðningsaðgerðir” er átt við að þeim fyrirtækjum sem veikast 
standa yrði einfaldlega rutt úr vegi. Þetta á ekki hvað síst við um svokölluð 
“sprotafyrirtæki” sem geta skapað arðsöm störf til framtíðar litið, e f  þau fá tíma og 
aðstæður til að vaxa úr grasi. Þannig myndi þessi einstaka risaframkvæmd, e f  af yrði, 
ryðja úr vegi mörgum fyrirtækjum sem annars gætu vaxið og dafriað. Samdráttur í 
opinberum framkvæmdum einn og sér nægði engan vegin til að vega á móti þeim 
miklu framkvæmdum tengdu álveri sem hér um ræðir. Til viðbótar þessu kæmu síðan 
auknar álögur á almenning í formi mikilla vaxtahækkana, auk þess sem að mjög 
hæpið verður að teljast að markmið Seðlabankans um 2 '/2 % verðbólgu á ári náist á 
sama tíma og á slíkri risaframkvæmd stæði, sem með margvíslegum hætti myndi hafa 
mjög mikil áhfrif til spennuaukningar í hagkerfinu.

A framanskráðum fimdum komu fram athyglisverðar upplýsingar um þróun 
álframleiðslu og hvemig hún er að færast í síauknum mæli til iðnþróunarþjóðanna, 
ekki hvað síst til Kína. Þannig er nú áætlað að Kína, sem að undanfömu hefiir verið 
stærsti álinnflytjandi heims verði að 3-5 árum liðnum orðið að nettó -  útflutningslandi 
á áli. Þar með munu þessar viðamiklu breytingar hafa mjög mikil áhrif á þróun 
álverðs til framtiðar litið. í  sambandi við álverð og álverðsþróun væri vert að fá 
upplýsingar um, hvað helstu sérfræðingar heims hafi gert ráð fyrir að álverð væri um 
þessar mundir, þegar fyrir 2-3 árum var verið að leggja grunn að þeim útreikningum, 
sem nú er stuðst við.

Oijúfandi tengsl eru á milli ákvörðunar um byggingu Kárahnjúkavirkjunar og 
byggingu álverksmiðju og þar til heyrandi kolskautaverksmiðju. I því sambandi væri 
mjög mikilvægt að fram kæmi, við hvaða álverð væri áætlað að væntanleg 
Reyðarálsverksmiðja væri rekinn á “núlli”.

Vegna þeirra frétta er nú berast um að Norsk Hydro hafi gefið íslenskum 
stjómvöldum til kynna, að þeir geti ekki staðið við þann timaramma, sem ráð var fyrir 
gert vegna fyrirhugaðra framkvæmda við álver i Reyðarfirði og jafnframt séu þeir 
ekki tilbúnir að ganga frá nýrri tímaáætlun er sjálfgert að fresta málinu af hálfu 
Alþingis, meðan frekari gagna er aflað og hætta öllum frekari undirbúnin ' 
framkvæmda vegna Kárahnjúkavirkjunar að sinni.


